
அது திரும்பி மத்திக்கு வந்து தங்கிவிடும். அடுத்த பக்கம் போகாது.

43 அப்பா! செங்குத்தான மேடானால் இறங்கும் பொழுது ஓடிவரத் தோன்றுகிறதே, அதற்குக் காரணம் என்ன?

பூமிக்கு எதையும் தன்னிடம் இழுத்துக்கொள்ளக் கூடிய ஆகர்ஷ்ண சக்தி இருப்பதாக் கேட்டிருப்பாய். நீ மேட்டில் ஏறும்பொழுது அந்த சக்தி உன்னைக் கீழே இழுக்கிறது. நீ அதை எதிர்த்து உன் சக்தியை உபயோகித்து மேலே ஏறிப்போகிறாய். அதனால் நீ மெதுவாகவும் சிரமத்தோடுந்தான் மேட்டில் ஏறுகிறாய்.

ஆளுல் நீ இறங்கும்போது உன்னுடைய சக்தியை உபயோகிக்க வேண்டியதில்லை. மேட்டிலிருந்து எதையேனும் உருட்டிவிட்டால் அது தானகவே உருண்டு ஓடிவருகிறதைப் பார்த்திருப்பாய். அதுபோல பூமியே உன்னேக் கீழே இழுத்துக்கொண்டு வந்துவிடும். அதனால்தான் நமக்கு ஓடி வரவேண்டும்போல் தோன்றுகிறது. 
அப்படியே தான் நாம் ஓடிவருகிறோம்.  மாடியிலிருந்து 
இறங்கும்பொழுது நீ என்றேனும் தட தடவென்று ஓடி வராமல் மெதுவாக நடந்து வருவதுண்டோ?

44 அப்பா! தண்ணிரை ஊற்றினால் அது மேலேயிருந்து கீழே ஒடுகிறதேயன்றிக் கீழேயிருந்து மேலே ஒடக்காணோமே, அதற்குக் காரணம் என்ன?

தமபி! பூமியிடம் ஆகர்ஷ்ண சக்தி என்று ஒரு பெரிய சக்தி இருக்கிறது. அதனால் எந்த வஸ்துவையும் தன்னிடமே இழுத்துக்கொள்கிறது. ஆதலால்தான் மரத்திலிருந்து பழம்மேலே போகாமல் கீழே வந்து விழுகிறது; தண்ணிர் மேலே இருந்து கீழே பாய்கிறது. பறவைகள் பறக்கின்றனவே என்றால், அவை பூமியின் ஆகர்ஷண

